
I. ТАВСИФИ УМУМИИ ДИССЕРТАТСИЯ 

Мубрамияти мавзӯи таҳқиқот. Бо шарофати ба даст овардани 

истиқлолият дар Ҷумҳурии Тоҷикистон ба тайѐр намудани мутахассисони 

миллии маълумоти олидори соҳаи техника ва технология диққати калон дода 

мешавад ва барои ҳаллу фасл намудани ин масъала муассисаҳои таҳсилоти 

олии касбии техникии нав ба монанди Донишкадаи энергетикии Тоҷикистон 

дар ноҳияи Кӯшониѐн, Донишкадаи кӯҳӣ-металлургӣ дар шаҳри Бӯстон, 

Донишкадаи политехникии назди Донишгоҳи техникии Тоҷикистон ба номи 

академик М. С. Осимӣ дар шаҳри Хуҷанд таъсис дода шуда, ихтисосҳои нави 

соҳаи техникӣ ва технологӣ  дар дигар муассисаҳои тахсилоти олӣ низ ифтитоҳ 

шудаанд. 

Дар шароити тағйирѐбии бемайлони истеҳсолот ва дигаргуниҳои иҷтимоӣ-

иқтисодии дар мамлакат баамаломадаистода меҳнати эҷодӣ аҳаммияти калон 

касб мекунад. Фарди ба фаъолияти хеш муносибати эҷодкорона дошта 

метавонад  маҷмӯи вазифаҳои назариявӣ ва амалиеро, ки  прогресси илмӣ-

техникӣ ба миѐн гузоштааст, ҳаллу фасл намояд. Дар ин робита яке аз 

вазифаҳои муҳими илми педагогика ва амалияи он омода кардани мутахассисон 

бо тафаккури ба таври системавӣ инкишоф ѐфтаи эҷодкорӣ мебошад, ки 

битавонад вазифаҳои инноватсионии муҳандисию техникиро масъалагузорӣ 

намуда, сипас, онҳоро ҳаллу фасл намояд. Дар ин самт омили бисѐр муҳим 

тамоюли хонандагон барои ба даст овардани  маълумоти муҳандисию техникӣ, 

рушди эҷодкории техникии хонандагон мебошад. 

Алҳол адабиѐтҳо ва рисолаҳои зиѐди таҳқиқотӣ доир ба масъалаи 

ташаккул ва рушди эҷодкории техникии хонандагон ва донишҷӯѐн мавҷуданд 

(А.А. Азизов А.Ю. Акулова, В.Е. Алексеев, Г.С. Алтшуллер, П.Н. Андрианов,  

Ю.К. Бабанский, Н.П. Бойко, Б.Т. Войтсеховский, В.А. Горский, М.В. 

Зиновкина,  В.С. Ивашкин, В.А. Ишутин, В.Е. Казенас, Д.М.  Комский,  С.А. 

Новоселов, М.Н. Поволяева, В.Г. Разумовский, Ю.С. Столяров, Н.Н. Ярсев) ва 

дигарон  

Дар адабиѐти зикршуда, масъалаҳои умуминазариявӣ, психологӣ-педагогӣ, 

ташаккули маҳорати эҷодкорӣ-техникии хонандагон зимни таълими фанҳои 

ҷудогона дар ҷараѐни машғулиятҳои дарсӣ ва фориғ аз дарсӣ, дар муассисаҳои 

таълими иловагӣ мавриди баррасӣ қарор гирифтааст. 

Масъалаи ташаккули маҳорати эҷодӣ-техникии хонандагон дар дарсҳои 

физика аз ҷанбаҳои гуногун аз қабили шаклҳои гуногуни фаъолияти таълимии 

хонандагон (омӯзиши мавзӯи нав, иҷро намудани корҳои озмоишӣ, ҳалли 

масъалаҳо, иҷрои вазифаҳои хонагӣ ва амсоли инҳо); ҷараѐни моделсозии 

физикию техникӣ; дар машғулиятҳои фориғ аз дарсӣ ва ғайраҳо (В.Е. Казенас, 

Р.И. Малофеев, В.Г. Разумовский, А.В. Усова, С.А. Хорошавин ва дигарон), 

таҳлил гардидаст. 

Барои инкишофи маҳорати эҷодӣ-техникии хонандагон воситаҳои 

дидактикии махсус таҳия карда шудаанд: масъалаҳои бо мазмуни истеҳсолӣ-

техникӣ алоқаманд (Л.Б. Голинский, Г.А. Голденштейн, И.М. Низамов) 

супоришҳои ҷустуҷӯӣ (Е.А. Самойлов) масъалаҳои ихтироъкорӣ (Г.С. 

Алтшуллер) масоил ҳалталаб, масъалаҳои арзѐбӣ доир ба физика (А.В. 

Коржуев, Г.П. Стефанова), масъалаҳои озмоишӣ доир ба сохтани конструксияи 

объекти техникӣ (В.Г. Разумовский, Б.Т. Войтсеховский, В.А. Тайнитский,  

А.И. Капралов), супоришҳо барои корҳои озмоишӣ (Р.И. Малофеев, С.Ф. 

Покровский, И.Г. Антипин) ва ғайра. 

Дар Ҷумҳурии Тоҷикистон ба масъалаи омодакунии мутахассисони соҳаи 

омӯзгорӣ вобаста бо талаботи рӯзмарраи ҷомеа дар Қонуни ҶТ «Дар бораи 

маориф» (соли 2016), инчунин дар корҳои олимони ватанӣ А.А. Азизов, 

А.Комилӣ, Ҳ. Маҷидов, У. Умаров, А.Э. Сатторов, Ҷ. Шарифов, Д.Э. 

Шерматов, Т.А. Шукуров. М.С. Шодиев ва дигарон таваҷҷуҳ зоҳир карда 

шудааст. 

Таҳлили адабиѐти илмӣ ва амалии таълими физика дар муассисаҳои 

таҳсилоти миѐнаи умумӣ нишон медиҳад, ки сарфи назар аз таҳқиқотҳои зиѐд 

воситаи эҷодкории техникии хонандагон ва миқдори назарраси технологияҳои 

педагогӣ восита ба масъалаи таълими масоили ин самт, доир ба назария ва 

методикаи таълими ҷиҳати ҳаллу фасли  масъалаҳои эҷодӣ, масъалаи инкишоф, 

эҷодкории техникии хонандагон таҳқиқотҳои илмӣ дар ҷумҳурӣ ба таври кофӣ 

суръат нагирифтаанд. 

Ҳамин тариқ, мубрамияти таҳқиқоти мо ба аз масъалаҳои зерин 

бармеоянд: 

 талаботҳои муосир ба тавазуни тайѐрии мутахассисон ва ба таври кофӣ 

коркард нашудани методикаи инкишофи эҷодкории техникии хонандагон 

зимни таълими физика дар муассисаҳои таҳсилоти умумӣ; 

 кофӣ набудани адабиѐти методӣ доир ба супоришҳои эҷодкории техникӣ 

ва камсамарии истифодаи онҳо дар ҷараѐни таълим барои инкишофи 

эҷодкории техникӣ; 

 дар сатҳи лозимӣ набудани имкониятҳои системаи таълими физика дар 

ташаккули маҳорати эҷодӣ-техникӣ (истифодаи пойгоҳи моддӣ-техникии 

таълимгоҳ, мавҷудияти синфхонаҳои компютерӣ, озмоишгоҳҳо, 

китобхонаҳо ва ғайраҳо); 

 норасоии маводи методӣ ва амсоли инҳо, ва самаранок истифода кардани 

онҳо дар раванди таълим. 

Масъалаҳои ҳалталаби зоҳиршуда имкон доданд, ки мавзӯи таҳқиқотамон 

ба шакли «Асосҳои методии ташаккули маҳорати  эҷодӣ-техникии хонандагони 

синфҳои болоӣ дар дарсҳои физикаи МТМУ» арзѐбӣ намоем. 

Объекти таҳқиқот: таълими донишҳои техникӣ дар фанни физикаи 

синфҳои болоии дар муассисаҳои таълимии миѐнаи умумӣ. 

Мавзӯи таҳқиқот ташаккули маҳорати эҷодӣ-техникии дар ҷараѐни 

таълими физика дар муассисаҳои таҳсилоти  миѐна.   

Мақсади таҳқиқот: муайян кардани принсипҳои сохтани системаи 

вазифаҳо ва коркарди усули истифодаи он барои ташаккули маҳорати эҷодӣ- 

техникии хонандагони синфҳои болоӣ зимни таълими физика. 

Мутобиқ ба вазифаҳои гузошташуда фарзияи таҳқиқот пешниҳод карда 

шуд: ташаккули маҳорати эҷодӣ-техникии хонандагон дар ҷараѐни таълими 

физика дар системаи  таҳсилоти миѐнаи умумӣ дар ҳолате самаранок  мешавад, 

ки агар фаъолияти эҷодкорию ҷустуҷӯйи хонандагон доир ба ҳаллу фасли 

системаи вазифаҳои эҷодкории техникӣ, ки бо як қатор нишондиҳандаҳо фарқ 

мекунанд, ташкил карда шавад. 

Мутобиқ ба мақсад ва фарзияи таҳқиқот ҳалли вазифаҳои зерин гузошта 

шудаанд: 

1. Таҳлил кардани масъалаҳое, ки дар адабиѐти фалсафӣ, психологию 

педагогӣ нисбат ба коркарди сохтори ташаккули маҳорати эҷодӣ-техникӣ 

мавҷуд мебошанд. 

2. Муайян кардани принсипҳои сохтани системаи таълимии супоришҳои 

физикии ба ҷиҳати ташаккули маҳорати эҷодӣ-техники хонандагон 

тамоюлдошта дар ҷараѐни таълими унсурҳои техникӣ. 

3. Таҳияи системаи супоришҳои эҷодӣ-техникӣ барои хонандагони  синфҳои 

болоӣ ба рушди эҷодкории техникӣ тамоюл дошта. 

4. Таҳияи методикаи ташаккули маҳорати эҷодӣ-техникии хонандагони 

синфҳои болоӣ дар асоси системаи супоришҳои эҷодии техникӣ. 

5. Ба таври озмоиш санҷидани самаранокии методикаи пешниҳодшуда дар 

ҷараѐни таълими физика дар муассисаҳои таҳсилоти миѐнаи умумӣ. 

Асоси назариявӣ-методологии таҳқиқот: назарияи дарк; ғояи 

муносибати системавӣ ва кори таълимии ба шахсият тамоюлдошта; назарияи 

таълими инкишофѐбанда, назарияи марҳила ба рушди марҳила ташаккули 

фаъолиятдони фикрӣ мебошад. 

Дар ҷараѐни таълим методҳои зерини назариявӣ ва озмоишӣ мавриди 

истифода қарор гирифтаанд: таҳлили назариявии адабиѐти фалсафӣ, психологӣ 

ва илмию методӣ, ҳуҷҷатҳои меъѐрӣ ва корҳои илмӣ; омӯзиш ва таҳлили 

таҷрибаи педагогӣ доир ба масъалаи таҳқиқшаванда; методҳои ташхисӣ: 

санҷишҳои назоратӣ, тест, назарсанҷӣ, мушоҳида, суҳбат ва амсоли инҳо; 

озмоиши педагогӣ, ки дар ҷараѐни он методҳои таҳлили корҳои 

анҷомдодашудаи хонандагон ҳангоми иҷроиши супоришҳо ва коркарди омории 

натиҷаҳои озмоишӣ мавриди истифода қарор гирифтаанд. 

Марҳилаҳои асосии таҳқиқот. Таҳқиқот дар се марҳила аз соли 2013 то 

соли 2018 гузаронида шуд. 

Марҳилаи якуми таҳқиқот (солҳои 2013-2014) омӯхтан ва таҳлил кардани 

адабиѐти фалсафӣ, психологӣ-педагогӣ, илмӣ-методӣ, ҳуҷҷатҳои меъѐрӣ, 

корҳои илмӣ бо мақсади муайян кардани вазъи масъалаи таҳқиқшаванда ва 

назарияи таълим мебошад. Дар ин марҳила мақсад, объект, предмети таҳқиқот, 

фарзия ва вазифаи он шакл муайян  гирифта, барномаи таҳқиқот таҳия карда 

шуд. 

Дар марҳилаи дуюм (солҳои 2014-2015 ) самтҳои таҳқиқот дар асоси  ба 

система даровардани маводи бадастовардашуда, аниқ карда шуд; принсипҳои 

сохтани супоришҳои таълими физикии ба ташаккули маҳорати  эҷодӣ-техникии 

хонандагон дар ҷараѐни таълими фанни физика тамоюлдошта ба шакл 

дароварда шуданд; системаи донишҳо ва тавсияҳои методии истифодаи онҳо 

дар ҷараѐни таълими физика таҳия гардид ва озмоишҳои дақиқкунанда 

гузаронида шуданд. 

Дар марҳилаи сеюм (солҳои 2016-2018) озмоиши системавии ташаккули 

раванд гузаронида шуд, ки дар ҷараѐни он системаи супоришҳо самаранок 

таҳия гардида, ба мақсад мувофиқ будани онҳо ҳангоми истифодаашон дар 

ҷараѐни таълими физика муайян карда шуданд. Дар ин марҳила озмоиши 

назоратӣ, коркарди маълумотҳои озмоишӣ гузаронида шуда таҳлил гардиданд 

ва натиҷаҳои озмоишҳои педагогӣ ҷамъбаст карда шуда, дар асоси инҳо 

хулосаҳо баровардем. 

Пойгоҳи таҳқиқот муассисаҳои таҳсилоти миѐнаи умумии №3, №7, №15-и 

ш. Бохтар, гимназияи Донишгоҳи давлатии Бохтар ба номи Носири Хусрав, 

литсейи тамоюли технологии ба номи Назир Назирмадови шаҳри Бохтар ва 

муассисаи таҳсилоти миѐнаи умумии №8, литсейи №1-и ноҳияи Вахши вилояти 

Хатлон буданд. Дар озмоиш 216 нафар хонандагон, аз ҷумла дар гурӯҳи 

озмоишӣ 125 нафар хонандагон ва дар гурӯҳи назоратӣ 91 нафар хонандагон 

иштирок карданд. 

Навгонии илмии таҳқиқот аз таҳияи методикаи ташаккули маҳорати  

эҷодӣ-техникии хонандагон дар асоси системаи супоришҳои эҷодии характери 

техникидошта; муайян кардани принсипҳои сохтани системаи супоришҳои ба 

инкишофи эҷодкории хонандагон тамоюлдошта; сохтани системаи супоришҳои 

эҷодии техникӣ дар ҳангоми таълими фанни физика барои хонандагони 

синфҳои болоии  таҳсилоти миѐнаи умумӣ иборат мебошад. 

Аҳамияти назариявии таҳқиқот – усулҳое, ки хонандагонро ба рушди 

эҷодкории техникӣ ҳавасманд мегардонанд, муайян карда шуданд; таркиби 

маҳоратҳои барои фаъолияти эҷодкории техникӣ лозим муайян карда шуд; 

меъѐри арзѐбии сатҳи рушди эҷодкории техникии хонандагон аниқ карда шуд. 

Аҳамияти амалии таҳқиқот иборат аз он аст, ки таҳияи методикаи 

ташаккули маҳорати эҷодӣ-техникии хонандагон, дар дарсҳои физика дар асоси 

системаи супоришҳои эҷодии техникӣ барои синфҳои болоӣ амалӣ карда 

шудааст, системаи супоришҳое мурратаб гардидаанд, ки воситаи дидактикии 

ташаккули маҳорати эҷодӣ-техникии хонандагони синфҳои болоӣ мебошад. 

Саҳеҳият ва асоснокии натиҷаҳои таҳқиқот дар заминаи асосҳои 

назариявӣ ва методологӣ интихоб карда шудаанд; истифодаи методҳои 

таҳқиқот, ки ба мақсад ва вазифаҳои гузошташуда мувофиқат мекунанд; 

ташкили озмоиши педагогӣ, натиҷагирии маълумотҳои дар натиҷаи озмоишҳо 

бадастомада ва таҳлили онҳо ба воситаи методҳои омории математикӣ таъмин 

карда мешавад. 

Тасвиб ва татбиқи натиҷаҳои таҳқиқот. Бандҳои асосӣ ва натиҷаҳои 

таҳқиқот дар семинари илмӣ-методии кафедраи методикаи таълими физикаи 

Донишгоҳи давлатии Бохтар ба номи Носири Хусрав, конференсияи илмӣ-

методии байналмилалӣ «Проблемаҳои муосири математика ва таълими он» 

Бохтар соли 2013, дар конференсияи илмӣ-амалии байналмилалӣ дар мавзӯи 

«Проблемаҳои илмҳои дақиқ ва таълими онҳо» Бохтар, соли 2014, дар 

конференсияи байналмилалии илмӣ-амалии «Проблемаҳои муосири таҳсилоти 

математикӣ, физикӣ ва информатикӣ дар мактабҳои миѐнаю олӣ» Донишгоҳи 

давлатии Тоҷикистон ба номи С. Айнӣ, Душанбе, соли 2016, дар конференсияи 

илмӣ-назариявии ҷумҳуриявӣ дар мавзӯи «Рушди илму маориф дар замони 

муосир» Бохтар соли 2016, дар конференсияи байналмилалии  илмӣ-амалии 

«Масъалаҳои актуалии рушди таҳсилот ва илм дар шароити муосир»  

Донишгоҳи давлатии Тоҷикистон ба номи С. Айнӣ, Душанбе,  соли 2016, дар 

конференсияи илмӣ-методии ҷумҳуриявӣ дар мавзӯи «Проблемаҳои истифодаи 

технологияи инноватсионӣ дар таълими фанҳои табиӣ-риѐзӣ» Донишгоҳи 

давлатии Тоҷикистон ба номи С. Айнӣ, Душанбе, соли 2018, дар конференсияи 

илмӣ-амалии байналмилалӣ дар мавзӯи «Мушкилоти мубрами таълими фанҳои 

риѐзӣ ва табиӣ дар низоми таҳсилоти кредитӣ» Донишгоҳи давлатии Бохтар ба 

номи Носири Хусрав, Бохтар соли 2018 ва дар V конференсияи байналмилалии 

илмӣ-амалӣ «Veb-технологияҳои муосир дар таълими рақамӣ, аҳамият 

имконот, амалишавӣ» Арзамас (Россия), 2019 ироа гашта буданд. 

Мӯҳтавои рисолаи ҳимояшаванда: 

1. Ташаккули маҳорати  эҷодӣ-техникии хонандагон дар раванди таълими 

физика дар системаи таҳсилоти миѐнаи умумӣ, ки ба истифодаи системаи 

супоришҳо асос ѐфтааст. 

2. Системаи супоришҳои эҷодӣ, ки воситаи дидактикии ташаккули маҳорати 

эҷодӣ-техникии хонандагони синфҳои болоӣ буда: аз намудҳои асосии 

масъалаҳои техникӣ; усул ва методҳои асосии эҷодӣ-техникӣ; алоқаи 

супоришҳои эҷодӣ-техникии шомили система бо омӯзиши мавод; 

мутобиқати масъалаҳои ба хонандагон пешниҳодшаванда вобаста ба сатҳи 

илми муосир, иборат мебошанд. 

3. Меъѐри ташаккули маҳорати  эҷодӣ-техникии хонанда барои анҷом додани 

фаъолиятҳои эҷодкории техникӣ зарур буда, аз мавридҳои зерин: 

мушоҳида, таҳлили техникии масъала; пешниҳод кардани гипотеза, ҳосил 

кардани ғояи техникӣ; аз назари техникӣ асоснок кардани гипотезаи 

пешниҳодшуда ва тарзи ҳаллу фасли супориши техникӣ; сохтани модели 

объекти таҳқиқшаванда; гузаронидани озмоиши фикрӣ ва воқеӣ; бо 

сарчашмаҳои гуногуни иттилоот кор кардан; фаъолияти худро ба нақша 

гирифтан; ба таври шуурона амалиѐтҳои фикрию эҷодиро истифода 

кардан; татбиқ намудани донишҳо дар шароити нав; анҷом додани 

худназораткунӣ ва таваҷҷуҳ иборат мебошад. 

Сохтор ва ҳаҷми рисола: Рисола аз муқаддима, ду боб, хулоса, феҳристи 

адабиѐти истифодашуда, ки теъдоди 175 номгӯй аст, иборат мебошад. Ҳаҷми 

рисола 149 саҳифаи чопи компютерӣ буда, дар он 41 расм, 8 ҷадвал ва 5 

диаграмма мавҷуд аст. Рисола аз муқаддима, ду боб, хулоса, феҳрасти адабиѐт 

иборат аст. 

II. МАЗМУНИ АСОСИИ ДИССЕРТАТСИЯ 

Дар муқаддима муҳимияти масъалаҳои таҳқиқшаванда, муайянсозии 

мавзӯъ, мақсад ва вазифаҳои таҳқиқот, гипотеза, асосҳои методологӣ ва 

методҳои таҳқиқ, аҳамияти назариявӣ ва амалии мавзӯъ ва марому мақсади 

ҳимояи мавзӯъ асоснок карда шудааст. Ҳамчунин саҳеҳият ва асоснокии 

натиҷаҳои ҳосилкарда, ҳаҷм ва сохтори рисола тавсиф гардидааст. 

Дар боби аввал «Хусусиятҳои методии ташаккули маҳорати эҷодӣ-

техникии хонандагон дар раванди таълими физика» ҷиҳатҳои масъалаи 

таҳқиқшаванда баѐн мегардад. 

Имрӯзҳо, дар шароити ислоҳоти системаи маориф дар Ҷумҳурии 

Тоҷикистон талабот ба таълим ва таҳсил чунин мақсадеро мегузорад, ки 

муассисса бояд на фақат макони интиқоли иттилоот, балки макони омодакунии 

шахси фаъолиятнок бошад. Ин ҷараѐн ба ташаккул ва инкишофи сатҳи баланди 

дониши хонандагон, рушди маҳорат ва малакаи онҳо, аз ҷумла, ба ташкили 

ҷараѐни эҷодкории хонандагон мусоидат менамояд. 

Ҳангоми баррасии масоили эҷодкорӣ ҳамчун фаъолияти инсон (асосан 

компоненти фикрии он), ташкилдиҳандаҳои шуурона ва бешууронаро низ 

дохил кардан муҳим аст, ки мақсади он сохтани арзишҳои моддӣ ва маънавие 

мебошад, ки дорои навоварии объективӣ ва моҳияти иҷтимоӣ бошанд. Ҳамин 

тариқ, мафҳуми маълуми «эҷодкорӣ» ҳамаи намудҳои фаъолияти эҷодкорӣ, 

эҷодии бадеӣ, мусиқӣ, илмӣ, техникӣ ва намудҳои зиѐди дигари онро фаро 

мегирад. 

Мафҳуми «эҷодии техникӣ» аз мафҳуми «эҷодиѐт» вобаста аст ва дар 

робита ба мавҷуд будани объекти мустақил, ки ин намуди фаъолият ба он 

равона карда шудааст, нисбатан мустақил мебошад. 

Масъалаи рушди қобилияти эҷодии инсон проблемаи мубрам ба ҳисоб 

меравад. Дар қисмати аввали боб корҳои иҷрогардидаи ин самт таҳлил гардида 

асарҳои чунин олимон, монанди А.А. Азизов, В.Е. Казенас ва дигарон зикр 

шуда ва хулосаҳои баѐннамудаи онҳо манзур мегардад. 

Маълум аст, ки курси мактабии физика аз рӯйи мазмун ва мӯҳтавои худ 

асоси маълумоти техникиро ташкил медиҳад, яъне, ин фан ба унвони пойгоҳи 

назариявии аксари соҳаҳои истеҳсолоти муосир хизмат мекунад ва дар соҳаҳои 

гуногуни ҳаѐти инсон ба таври васеъ мавриди истифода қарор мегирад. Аз ин 

рӯ, физика дар масъалаи амалӣ намудани азхудкунии донишҳои техникӣ нақши 

асосиро мебозад. 

Физикаи мактабӣ ҳамон тавре, ки аз барномаи курси он бармеояд, дорои 

мантиқан ҷо ба ҷо кардани маводи таълимӣ буда дар баробари омӯзиши 

қисмҳои мухталифи худ ҷиҳати баррасии масъалаҳои техникӣ ва технологияи 

истеҳсолот, ки дар онҳо равандҳои физикӣ афзалият доранд, зарур аст. 

Омӯхтани раванди таълими физика дар мактабҳои таҳсилоти миѐнаи 

умумӣ дар пасманзари ҳолати таълими политехникии синфҳои болоӣ ба мо 

имкон медиҳад, ки мушкилоти зеринро ошкор намоем: 

1. Сатҳи пасти инкишофи маҷмӯи донишҳои физикӣ-техникӣ, малака ва 

маҳорати аксари хонандагони синфҳои болоӣ ва хатмкунандагони 

мактабҳои таҳсилоти миѐнаи умумии ҷумҳурӣ; 

2. Мавҷуд набудани вазифаи дақиқи аз тарафи муаллим гузошташуда ҷиҳати 

ташаккули мақсадноки донишҳои политехникии хонандагон, малака ва 

маҳорати хонандагони синфҳои болоӣ; 

3. Набудани система ва баъзан вуҷуд надоштани пойгоҳи мактабӣ барои 

ташаккули мақсадноки салоҳиятҳои политехникии хонандагони мактабҳои 

таҳсилоти миѐна; 

4. Ба таври кофӣ ҷудо карда нашудани соатҳои таълимӣ барои ба таври 

доимӣ гузаронидани корҳои мақсаднок доир ба ташаккули салоҳиятҳои 

политехникӣ дар чаҳорчӯбаи барномаи пойгоҳии мактабии фанни физика; 

5. Ба эҷодкории техникӣ афзалан хонандагони синфҳои поѐнӣ машғул 

мешаванд, ки он дар сохтани баъзе модели ашѐҳо инъикос меѐбад, аммо 

барои хонандагони синфҳои болоӣ бошад барномаҳои маърифатӣ, ки ба 

дархостҳои муосири онҳо мувофиқат кунад ва тавонад комплекси пурраи 

донишҳо доир ба тарроҳисозии физика, информатика, техника ва дигар 

соҳаҳоро шакл диҳад, ба таври кофӣ нест. 

6. Теъдоди ками хонандагони синфҳои болоӣ ба маҳфилҳои техникӣ ҷалб 

шудаанд, ѐ умуман чунин маҳфилҳо дар ноҳияҳои ҷудогона фаъолият 

намекунанд ва амсоли инҳо. 

Вобаста сохтори барномаи таълимӣ аз физика дар муассисаҳои таҳсилоти 

миѐнаи умумӣ бояд қайд кард, ки дар байни тамоми фанҳои муассисаҳои 

таҳсилоти умумӣ, физика дар ташаккули маҳорати эҷодӣ-техникии хонандагон 

мақоми хосаро доро аст. 

Дар ҳақиқат, асосҳои фаъолияти бомуваффақияти фардӣ дар тарҳрезӣ, 

бунѐд ва нигоҳдории техникаву таҷҳизот ва амалисозии равандҳои босамари 

технологӣ бе шубҳа, дар муассисаҳои таҳсилоти умумӣ ва пеш аз ҳама дар 

синфхонаҳои физика гузошта шудаанд. Чунон ки маълум аст, ҳадафҳои умумӣ 

дар ҷараѐни омӯзиши физика, ташаккул ва инкишофи донишу малакаҳои илмии 

донишҷӯѐн барои фаҳмидани онҳо ва равандҳо дар табиат, технология, ҳаѐт, 

зарурӣ мебошанд. 

Ташаккулѐбии дониши мундариҷаи физикӣ-техникии сатҳи муосир 

омӯзиши масъалаҳои зеринро барои хонандагон тақозо мекунад: 

 дастовардҳои нав дар соҳаи илм ва технология; 

 самтҳои асосӣ ва роҳҳои пешрафти илмию техникӣ; 

 дастгоҳҳои замонавии техникӣ ва дастгоҳҳои хонагӣ; 

 усулҳои асосии дар фаъолияти техникӣ истифодашаванда; 

 асосҳои физикии таҷҳизоти ҳозиразамони техникӣ ва дастгоҳҳои маишӣ. 

Омӯзиши физика принсипҳои донишҳои илмии хонандагонро тақвият 

медиҳад, ки ба рушди малакаҳои зеҳнӣ ва амалии онҳо мусоидат мекунанд, 

омӯзиши мустақил ва таҳқиқотҳо дар соҳаҳои техникӣ ва синну сол таъмин 

мешаванд. Баъзе ҷанбаҳои рушди физикӣ ва дониши техникии донишҷӯѐн 

метавонанд барои ҳалли мушкилоти физикӣ ва техникӣ, корҳои эҷодӣ, тарҳҳои 

физикӣ ва техникӣ, чорабиниҳои берунӣ ва ғайра истифода шаванд. 

Мушоҳидаҳои солҳои охир ба мо имконият доданд, ки ҳалли муқаррароти 

ба рушди эҷодии техникии донишҷӯѐн мусоидат менамоянд: 

 байни донишҳои назариявии донишҷӯѐн ва малакаҳои татбиқи амалии 

онҳо; 

 фароҳам овардани заминаи нерӯи эҷодӣ барои хонандагони мактабҳо, ки 

ба онҳо имкон медиҳад мушкилот ва вазифаҳои мундариҷаи физикӣ ва 

техникиро ҳал кунанд, миқдори кофии дониш, малака ва маҳоратҳои 

махсуси дарсҳои физика татбиқ карда шаванд; 

 маълумоти моддӣ имкон медиҳад, ки озмоишгоҳҳои кофӣ дар муассисаҳои 

таҳсилоти умумӣ дошта бошанд; 

 фарқияти байни парки озмоишгоҳи муасисса, таҷҳизотҳои намоишӣ, 

муосири назоратӣ, ченкунӣ, таҳқиқотӣ ва пойгоҳи он; 

Таҳлили ҳолати масъалаҳои такмил ва рушду маҳорати эҷодии техникии 

хонандагон ҳангоми омӯзиши фанни физика моро ба чунин хулосагириҳо 

овард; 

1. Ташаккули маҳорати эҷодӣ-техникии хонандагон дар муассисаҳои 

таълимии сатҳи гуногун, асосан дар маҳфилҳо, мизҳои мудаввар, 

омӯзишгоҳҳо гузоронида мешаванд ва ҳангоми омӯзиши физика ба инобат 

гирифта намешаванд. 

2. Таҳлили сарчашмаҳои илмӣ ва амалии таълими физика дар муассисаҳои 

таълимӣ нишон медиҳад, ки сарфи назар аз таҳқиқотҳои гузоринадашуда 

доир ба назария ва методикаи таълим, ҳаллу фасли масъалаҳои эҷодкории 

техникии хонандагон ба таври кофӣ коркард нашудааст. 

3. Омодагии илмӣ-техникии хонандагон дар ҷараѐни омӯзиши физика дар 

сатҳи паст қарор дорад. 

Сабабҳои инро мо дар ҳалли чунин масоили ҳалталаб мебинем: 

 ба таври кофӣ коркард нашудани методикаи ташаккули маҳорати  

эҷодкории хонандагон зимни таълими физика дар муассисаҳои таҳсилоти 

умумиӣ. 

 кофӣ набудани маводҳои методӣ доир ба супоришҳои эҷодии техникии 

хонандагон ва истифодаи камсамари онҳо дар ҷараѐни таълим. 

 истифодаи нопурраи имкониятҳои системаи таълими физика барои 

инкишофи эҷодкории техникии хонандагон ва бо таври ғайри самаранок 

амалӣ кардани онҳо дар раванди таълим. 

 ҳангоми ташкили фаъолияти эҷодӣ-техникии хонандагон қобилиятҳои 

фардӣ ва шавқу рағбати онҳо кам ба инобат гирифта мешаванд. 

4. Сатҳи омодагии методӣ, иттилотӣ ва тайѐрии махсуси ҳайати омӯзгорон ва 

коркунони ѐрирасони физикӣ-техникӣ ба талаботи ҷамъият ва прогресси 

илмӣ- техникии муосир пурра ҷавобгӯ нест. 

Дар боби дуюм «Таҳқиқи эксперименталӣ оид ба ташаккули маҳорати 

эҷодӣ-техникии хонандагони синфҳои болоӣ дар таълими физика» масъалаҳои 

муҳими бисѐрҷанбаи ҷараѐни педагогӣ дар ташаккули шахсият ва омодасозии 

хонандагон ба ташаккули маҳорати эҷодӣ-техникӣ дар дарсҳои физика, баррасӣ 

гардидааст.  

Маълум аст, ки дар ташаккули маҳорати эҷодии хонандагон дар баробари 

фанни физика, фанни технология низ саҳми бузург дорад, зеро рушди 

қобилияти эҷодии инсон-ин пеш аз ҳама, тарбияи муносибати эҷодӣ техники ба 

меҳнат мебошад. 

Аз ин хотир, меҳнат низ ҳамчун манбаи ташаккули фаъолияти маърифатӣ, 

дар ҳосил намудани муносибати мустақилона ба масъалаи дар пеш гузошта, 

муҳим арзѐбӣ мегардад. 

Барои муайян кардани дараҷаи ташаккули маҳорати эҷодӣ-техникии 

хонандагон, мо супоришҳои эҷодии характери техникӣ дошта, ки зинаҳои асосии 

раванди эҷодиро дар бар мегирад, истифода бурдем. Супоришҳо дар асоси ҳам 

таълимӣ ва ҳам маводҳои ғайритаълимӣ тартиб дода шуд ва имкон додем, ки 

дараҷаи ташаккули маҳорат барои фаъолияти эҷодию техникӣ зарур, маълум 

карда шавад, дар ин замина мо чор дараҷаи инкишофи эҷодиѐти техникии 

хонандагонро ҷудо кардем. 

Дараҷаи 1-ум: Хонандагони ин дараҷа барои кори мустақилона кӯшиш 

намекунанд ва онҳо нисбат ба хонадагони лаѐқатдор доимо ѐрии омӯзгор, 

волидайнро интизоранд. Дар онҳо афзалияти мотиватсияи беруна зиѐдтар 

мебошад, яъне фаъолнокии онҳо характери маҷбуриро дорад. Онҳо қабули 

худташкилкуниро надоранд, яъне фаъолияти худро ба нақша гирифта 

худсанҷиш ва ба танзим дароварданро наметавонанд. Ҳангоми мушкилии 

начандон зиѐди аввала, хонандагон аз ҳал кардани супоришҳои эҷодӣ даст 

мекашанд. 

Дараҷаи 2-юм: Барои хонандагони ин гурӯҳ кӯшиш ба фаъолияти намуди 

репродуктивӣ характернок мебошад. Онҳо бомуваффақият аз рӯи алгоритм дар 

шароити стандартӣ амал намуда, каме ба ѐрии омӯзгор такя намудан, фаъолият 

менамоянд. Хоҳиши ҳал кардани супоришҳои эҷодӣ-техникӣ мунтазам пайдо   

мешавад. Хонандагон дорои баъзе усулҳои фаъолияти эҷодиѐти техникиро доро 

мебошанд, масалан, таҳлили шароити масъалаи ташкил кардани натиҷаи 

вобастагиҳо, ба нақша гирифтани фаъолияти худ ва худсанҷиш мебошанд. Бо 

мурури вақт дар хонандагон қобилияти бо диққат будан ва сафарбар кардани 

вақти худ пайдо мешавад. 

Дараҷаи 3-юм: Дар хонандагони дараҷаи мазкур ҳавасмандӣ ба ҳалли 

супориши (масъалаи) ба таври аѐн, нисбат ба фаъолияти намуди репродуктивӣ 

баланд мебошад. Онҳо истифодабарии роҳҳои гуногуни фаъолияти эҷодиро 

иҷро намуда, васеъ менамоянд. Хонандагон усулҳои худсанҷишро доро буда, ба 

таври васеъ истифода мебаранд ва мустақилона масъаларо ташхис мекунанд, 

зинаҳо ва ҳалли онҳоро ба нақша мегиранд, ҳалли ягона ва на ҳама вақт 

ратсионалӣ, роҳҳои ҳалли масъалаҳои техникиро меѐбанд. Худро қобилиятнок, 

тамазкуркунанда, ташкилкунанда ва бартарафкунандаи ҳама гуна мушкилиҳо 

нишон медиҳанд. 

Дараҷаи 4-ум: Хонандагони ин гурӯҳ худро бениҳоят ҳамчун 

ифодакунандаи ҳавасманд ва кӯшишкунандаи маҳз ҳалли супоришҳои 

(масъалаҳои) истеъдоди техникӣ нишон медиҳанд. Онҳо усулҳои гуногуни 

фаъолияти техникиро табдил ва якҷоя мекунанд: таҳлили шароити масъала ва 

табдилдиҳии он ба масъалаи мушаххас, моделронӣ кардан, таҷрибаи фикрӣ, 

дида баромадани объекти таҳқиқотӣ аз нуқтаи назар ва ғайраҳо. Хонандагон 

усулҳои гуногуни худсанҷишро дар фаъолияти эҷодӣ истифода мебаранд: 

мустақилона масъалаҳои техникиро ҷудо ва муайян мекунанд; зинаҳои 

банақшагирӣ ва ҳалли онҳоро ташкил мекунанд; якчанд роҳҳои ҳалли 

масъалаҳои техникиро меѐбанд ва нисбатан ратсионалиашро интихоб 

мекунанд. Ба таври самаранокӣ худсанҷишро ташкил намуда, қобилияти 

фаъолияти худро дар ҳолати пеш омадани мушкилӣ тез азнавсозӣ мекунанд.  

Аз рӯи ин ҷудокунӣ эксперименти педагогӣ гузаронида шуд ва дар ин самт 

иҷроиши супоришҳо ҳам аз ҷиҳати фардӣ ва ҳам гурӯҳи таҳқиқ гардид.  

Коэффисиенти пуррагии дониш ва маҳорати тавсифдиҳандаи ҳамаи гурӯҳи 

таҳқиқотӣ, аз рӯи формулаи зерин ҳисоб карда мешавад: 

  
∑   

 
   

   
 

дар ин ҷо пi – миқдори амалиѐтҳо (элементҳо), азхудкунии i-то хонанда, п – 

миқдори элементҳое, ки дар зинаи дода шуда бояд аз худ карда мешуд; N – 

миқдори хонандагон дар гурӯҳ.  

Меѐрҳои гузариши К дар баҳодиҳии дараҷавӣ чунин арзѐбӣ шудаанд: 
 

Дараҷа Бузургии К 

I – паст <0,3 

II – миѐна 0,3 - 0,6 

III – кифоя 0,6 - 0,9 

IV – баланд 0,9-1,0 

Барои баҳо додан ба фарқи байни гуруҳҳои санҷишӣ ва эксперименталӣ 

критерияи Пирсон x
2
 истифода бурда шудааст. Ҳисобкуниҳо бо ѐрии формулаи 

зерин гузаронида шудааст: 

Тмушоҳида = 
 

     
 ∙∑  

              
 

            

 
     

дар ин ҷо: п – миқдори дараҷаҳои тафаккури техникӣ; 

n1 – миқдори хонандагон дар гурӯҳи эксперименталӣ; 

п2 – миқдори хонандагон дар гурӯҳи санҷишӣ; 

    – адади хонандагони гурӯҳи экспериментии бо дараҷаи тафаккури техникии 

i-то дошта; 

    – адади хонандагони гурӯҳи санҷишии бо дараҷаи тафаккури техникии i-то 

дошта. 

Дар натиҷаи гузаронидани эксперимент, мо таснифоти хонандагони ба 

гурӯҳҳои эксперименталӣ ва санҷишӣ тақсимшударо бо дараҷаи ташаккули 

маҳорати эҷодӣ-техникӣ ба даст овардем (ҷадвали 5). Натиҷаи экспериментӣ ба 

таври равшан дар диаграммаҳои 7, 8 нишон дода шудааст. 

Ҷадвали 5 

Таснифоти хонандагони гурӯҳҳои эксперименталӣ ва санҷишӣ аз рӯйи дараҷаи 

инкишофи эҷодии техникӣ 

гэ – гурӯҳи эксперименталӣ, гс – гурӯҳи санҷишӣ, Тмеъѐр – бузургии критикии 

х
2
 – меѐри Пирсон, Тмушоҳида – бузургии х

2
 – меѐри Пирсон аз рӯи натиҷаи санҷишҳо. 

Ҷараѐни ташаккули маҳорати техникии хонандагони гурӯҳи эксперименталӣ 

 
Диаграммаи 7. 

Ҷараѐни ташаккули маҳорати техникии хонандагони гурӯҳи санҷишӣ 

 
Диаграммаи 8. 

Бузургиҳои додашудаи ҷадвали 5 ва диаграммаҳои 7 ва 8 нишон медиҳанд, 

ки миқдори хонандагони дараҷаҳои кифоягӣ (III) ва баланди (IV) маҳорати 

эҷодӣ-техникӣ дошта, дар гурӯҳҳои эксперименталӣ аз 4,5% то 60,9% 

меафзояд, дар ҳолате, ки дар гурӯҳҳои санҷишӣ ин нисбият аз 4,8% то 13,9% 

тағйир меѐбад. 

Ҳамин тавр, натиҷаи таҷрибаи гузаронидашудаи педагогӣ самаранок 

будани усули пешниҳодшудаи ташаккули маҳорати эҷодӣ-техникии 

хонандагонро дар асоси системаи масъалаҳои эҷодии техникӣ тасдиқ менамояд. 

Таҳлили адабиѐти психологӣ-педагогӣ, илмӣ-методӣ, таҷрибаи омӯзиши 

физика ва эксперименти педагогии гузаронидашуда дар системаи таълими 

гс 125 59,6 26,5 12,7 1,2 

муассисаҳои таҳсилоти умумӣ қайд намудан имкон медиҳад, ки масъалаи 

ташаккули маҳорати эҷодӣ-техникии хонандагони синфҳои болоиро дар 

раванди таълими физика яке аз самтҳои муҳим муаррифӣ намояд. 

Баланд бардоштани донишҳои техникӣ дар курси физикаи мактабӣ барои 

шиносоии хонандагон бо нақши физика дар ҳаѐт, дар онҳо ташаккул ѐфтани 

муносибати ҷиддӣ нисбат ба физика, ки ин фан таърихи қадима дорад ва 

мунтазам рушд меѐбад ва ба таври васеъ мавриди истифода мешавад, мусоидат 

мекунад. Мақсади таълими фанни физика дар муассисаҳои таҳсилоти миѐнаи 

умумӣ ин на танҳо ҳаллу фасли вазифаҳои вобаста ба ин фан мебошад. 

Инчунин ба василаи воситаҳои физикӣ тарбияи илмию эстетикии ҷавонон низ 

амалӣ мегардад. 

Дар хонандагони муассисаҳои таҳсили миѐнаи умумӣ дониши хуби 

мафҳумҳои асосии физикӣ ба вуҷуд оварда, барои инкишофи донишҳои 

техникии онҳо замина гузоштан, ки ин ба тақвияти майлу рағбати омӯзиши 

илмҳои техникӣ равона мекунад. Имрӯзҳо барои ҷумҳурии мо хеле муҳим аст, 

чунки масъалаи омодакунии кадрҳои техникии ҷавобгӯ ба талаботҳои муосир 

замони бисѐр дар саҳаи маориф асосӣ аст. 

Истифодаи далелҳо аз ҷараѐнҳои физикӣ дар масъалаҳои техникӣ раванди 

таълимро ҷоннок намуда, майлу рағбати хонандагонро нисбат ба фанни физика, 

ба дигар фанҳои дақиқ ва техника баланд бардошта, доираи фаҳмиши илмии 

онҳоро васеъ менамояд, дар фаҳмиши алоқа дар байни бахшҳои гуногуни 

физика ба онҳо кумак мекунад ва бо ин роҳ дар онҳо инкишофи меҳнатдӯстӣ 

(таҳия ва навиштани маърӯзаҳо ва стендҳо, шабнишиниҳои физикӣ, намоиши 

навгониҳои техникии бо дасти худи хонандагон сохташуда, нашри газетаи 

деворӣ)-ро савқ мебахшад.  

Мақсади таҳқиқоти мо аз он иборат аст, ки бо камтарин харҷи вақт ба 

хонандагон додани донишҳои физикии хуб барои ташаккули маҳорати эҷодӣ-

техникӣ ва татбиқи онҳо ба омӯзгори мактаб кумак бирасонем. Дар дар ин кор 

усулҳои мухталиф нисбат ба истифодаи методҳои таълими физика дар 

муассисаҳои таҳсилоти миѐнаи умумии ҷумҳурӣ ба мақсади баланд 

бардоштани донишҳои техникӣ ва эҷодиѐти хонандагон мавриди баррасӣ қарор 

гирифта, таҷрибаи пешқадами омӯзгорони беҳтарини фанни физика таҳлил ва 

омӯхта шудааст. 

Ҳамин тариқ, моҳияти рисола аз мавридҳои зерин иборат мебошад: 

1. Дар ҷараѐни ташаккули шавқу ҳаваси хонандагон нисбат ба фанни физика 

моҳияти қонунияти инкишофи физика, инчунин нақши он дар ҳаллу фасли 

масъалаҳои хусусиятҳои техникӣ дошта ва ташаккули маҳорати эҷодӣ-

техникӣ муайян гардид. Дарки ин диққати хонандагонро ба омилу 

марҳилаҳои инкишофи физика равона мекунад. 

2. Баланд бардоштани сатҳи донишҳои физикӣ ба: шавқу ҳаваси хонандагон 

нисбат ба истифодаи васеъ дар ҳаллу фасли масъалаҳои техникӣ, 

фаъолгардонии фаъолияти донишандузии онҳо, ҳамкории зичи омӯзгор бо 

хонандагон, таҳияи барномаи мушаххас асоснок карда шуда, дастурҳои 

таълимӣ, китобҳои дарсӣ бо дарназардошти супоришҳои техникӣ, намунаи 

шахсии муносибати пурмасъули омӯзгор ба фаъолияти эҷодӣ-техникӣ 

мусоидат хоҳад кард. 

3. Таҳқиқот нишон дод, ки ҷустуҷӯйи методҳои оптималӣ ҷиҳати ташаккули 

донишҳои физикӣ бо муносибати эҷодкорона нисбат ба ташкили дарс дар 

мактаби муосир ва дар хонандагон инкишоф додани шавқу ҳавас нисбат ба 

омӯзиши фанни физика алоқаманд мебошад. Барои ин ҳангоми ташкили 

ҷараѐни таълим истифодаи шаклҳои гуногун ва воситаю методҳои 

мухталиф оиди гузаронидани машғулиятҳои фориғаздарсӣ, ки ба таълими 

техникӣ ба мақсади баланд бардоштани эҷодкории техникӣ мусоидат 

мекунанд, зарур мебошад. 

4. Дарси муосири физика дар муассисаи таҳсилоти миѐнаи умумӣ, аввалан, 

ба маҳорат ва донишмандию салоҳиятнокии муаллимони дарсдиҳанда, 

баъдан ба интизомнокӣ ва қобилиятҳои хонандагон, маҳорати фикрронии 

онҳо, сеюмин аз системаи ташкили дарсҳои фанни физика вобаста 

мебошад, чунки аз рӯйи табиати худ ташкили дарсҳо дар мактаб 

аҳаммияти муҳим дорад. 

5. Барои баланд бардоштани сифати таълими фанни физика дар 

муассисаҳои таҳсилоти миѐнаи умумӣ сохтани ба ном «чаҳоркунҷа» 

муҳим мебошад. Чаҳоркунҷа – ин алоқа дар байни омӯзгор ва 

хонандагон, инчунин физикаи муосир ва масъалаҳои хусусияти техники 

дошта, мебошад. 

6. Инкишофи оптималии ҷараѐни таълими фанни физика дар муассисаҳои 

таҳсилоти миѐнаи ҷумҳурӣ – яке аз масъалаҳои мубрами таҳсилот 

мебошад. Баланд бардории шавқу ҳаваси хонандагон ба маводи 

омӯхташаванда аз фанни физика дар муассисаҳои таҳсилоти миѐнаи 

умумӣ дар аксари маврид ҷиҳати истифодаи самаранок дар соҳаҳои 

гуногуни масъалаҳои хусусиятҳои техникидошта мусоидат мекунанд. 

Инчунин дар баланд бардоштани шавқу ҳавас нисбат ба фанни физика 

истифодаи моҳиронаи мавод аз ҳаѐти ҳаррӯзаи хонандагон нақши калон 

мебозад. 

7. Аслан инкишофи ҷараѐни таълими физика бояд самаранокии аз худ 

кардани донишҳои физикӣ аз тарафи хонандагон бо роҳи фаъолгардонии 

муносибати хуби хонандагон ба омӯзиши масъалаҳои характери 

техникидошта зиѐд менамояд, ки ин дар баланд бардоштани сатҳи 

эҷодкории техникии онҳо зарур мебошад. 

8. Вариантҳои таҳияшудаи корҳои мустақилона ва корҳои фардӣ доир ба 

қисмҳои гуногуни фанни физика, санҷиши донишҳои физикӣ, маҳорат ва 

малакаҳои хонандагон вақти дарсро самараноктар истифода намудан 

имкон доданд. Маълум аст, ки ба таълими фанни физика дар вақти дарс 

муассисаҳои таълимӣ муносибати ҷадид лозим буда пешниҳоди баъзе 

роҳҳои беҳсозии раванди таълими фанни физика дар муассисаҳои 

таҳсилоти миѐнаи умумии Ҷумҳурии Тоҷикистон ва методҳои такмили он 

бо мақсади баланд бардоштани донишҳои техникии хонандагон 

манфиатбахш хоҳад буд. 

III. ФЕҲРИСТИ КОРҲОИ АЗ РӮИ МАВЗӮИ ДИССЕРТАТСИЯ 

ИНКИШОРЁФТА: 

А) Интишорот дар нашрияҳое, ки ба Феҳристи маҷаллаву нашрияҳои 

илмие, ки КОА-и назди Президенти Ҷумҳурии Тоҷикистон тавсия додааст: 
 

1. Алламурадов Б.Н. О развитии технического творчества учащихся на 

уроках технологии [Текст] / Сатторов А.Э. // Паѐми Донишгоҳи давлати 

Бохтар ба номи Носири Хусрав. - №3(29). – Бохтар 2014. – С. 122-124. 

2. Алламурадов Б.Н. Роль физических задач при повышении технического 

творчества учащихся [Текст] / А.Э. Сатторов // Вестник педогогического 

университета имени С. Айни. - №4(65). – Душанбе, 2015. – С. 51-54.  

3. Алламурадов Б.Н. О воспитании творческой личности на уроках 

технологии [Текст] / Х.Б. Фаттоев, А.Э. Сатторов // Вестник Таджикского 

национального университета. - №3/3(202). – Душанбе: Сино, 2016. – С. 

293-296. 

4. Алламурадов Б.Н. О развитии технического творчества учащихся [Текст] 

/ Сатторов А.Э. // Вестник Таджикского национального университета. - 

№3/4(205). – Душанбе: Сино, 2016. – С. 159-161. 

5. Алламурадов Б.Н. Планирование и организация самостоятельной работы 

студентов в кредитной системе обучения [Текст] / Х.Б. Фаттоев, А.Э. 

Сатторов // Вестник Таджикского национального университета. - 

№3/2(223). – Душанбе: Сино, 2017. – С. 201-204. 

6. Алламурадов Б.Н. Истифодаи технологияҳои компютерӣ барои баланд 

бардоштани эҷодкории техникии хонандагон [Текст] / Сатторов А.Э., 

Абдуллоев С.С. // Паѐми Донишгоҳи давлати Бохтар ба номи Носири 

Хусрав. - №1/2(62). – Бохтар, 2019. – С. 131-134. 

Б) Интишорот дар нашрияҳои дигар: 

1. Алламурадов Б.Н. О формировании и развитии технического творчества 

старшеклассников на уроках технологии [Текст] / Сатторов А.Э. / 

Материалы международой научно-практической конфренции 

«Современные проблемы точных наук и их предования». – Бохтар, 2014. – 

С. 151-152. 

2.  Алламурадов Б.Н. Механика ва ҳалли масъалаҳои техникӣ [Текст] / 

Сатторов А.Э / Маводи конференсияи байналмилалии илмӣ-амалии 

«Проблемаҳои муосири таҳсилоти математикӣ, физикӣ ва информатикӣ 

дар мактабҳои миѐнаю олӣ». – Душанбе, 2016. – С. 344-345. 

3. Алламурадов Б.Н. Роҷеъ ба истифодаи физика дар ҳалли масъалаҳои 

техникӣ [Текст] / Сатторов А.Э / Маводи конференсияи байналмилалии 

илмӣ- амалии «Масъалаҳои актуалии рушди таҳсилот ва илм дар шароити 

муосир». – Душанбе, 2016. – С. 136-138. 

4. Алламурадов Б.Н. К вопросу развития технического творчества учащихся 

[Текст] / Сатторов А.Э. / Маводи конференсияи илмӣ-назариявии 

ҷумҳуриявӣ дар мавзӯи». Рушди илму маориф дар замони муосир» 

бахшида ба 25-сологии Истиқлолияти давлати Ҷумҳурии Тоҷикистон. – 

Бохтар, 2016. – С. 169-171. 

5. Алламурадов Б.Н. Из опыта проведения внеаудиторной работы по 

технологии / Фаттоев Х.Б. // Матбаа. – Бохтар, 2016. – 40 с. 

6. Алламурадов Б.Н. Роҷеъ ба истифодаи технологияи компютерӣ дар 

раванди таълими фанни «технология» [Текст] / Сатторов А.Э. / Маводи 

конференсияи илмӣ-методии ҷумҳуриявӣ дар мавзӯи «Проблемаҳои 

истифодаи технологияи инноватсионӣ дар таълими фанҳои табиӣ-риѐзӣ» 

бахшида ба татбиқи муносибат босалоҳият дар таълим фанҳои табиӣ 

технологияи информатсионӣ. – Душанбе, 2018. – С. 293-294. 

7. Алламурадов Б.Н. Оиди истифодаи технологияи компютерӣ дар рушди 

эҷодии техникии хонандагон [Текст] / Сатторов А.Э. / Маводи 

конференсияи илмӣ-амалии байналмилалӣ дар мавзӯи «Мушкилоти 

мубрами таълими фанҳои риѐзӣ ва табиӣ дар низоми таҳсилоти кредитӣ» 

Донишгоҳи давлати Бохтар ба номи Носири Хусрав. – Бохтар, 2018. – С. 

116-119. 

8. Алламурадов Б.Н. Омӯзиши мавзӯи «Ҷозиба ва теладиҳии мутақобили 

молекулаҳо» дар синфи VII бо назардошти талаботи муносибати 

босалоҳият дар таълим [Текст] / Ҷонмахмадов И., Боев С., Холов И., 

Тешалиев М. / Маводи конференсияи илмӣ-амалии байналмилалӣ дар 

мавзӯи «Мушкилоти мубрами таълими фанҳои риѐзӣ ва табиӣ дар низоми 

решении задач технического характера [Текст] / Сатторов А.Э. / Сборник 

АННОТАЦИЯ 

на диссертацию Алламурадова Боймухаммада Носировича на тему: 

«Методические основы формирования творческо-технически умений 

старшеклассников в обучении физики в средних общеобразователь-ных 

учебных заведениях» на соискание ученой степени кандидата педагогических 

наук по специальности: 13.00.02 – Теория и методика обучения и воспитания 

(методика обучения физики). 

 

Объект исследования: обучение технических знаний на уроках физики 

старшеклассников учебных заведениях.  

Предметом исследования является развитие творчества учащихся в 

процессе обучения физики в средних общеобразовательных учебных 

заведениях.   

Цель исследования: определение принципов построения системы, задач и 

разработка методики еѐ использования для развития технического творчества 

учащихся старших классов при обучении физике. 

Научная новизна исследования состоит в разработке методики развития 

технического творчества учащихся на основе системы творческих заданий 

технического характера; определении принципов построения системы заданий 

ориентированной на развитие технического творчества учащихся; создании 

системы творческих технических заданий для учащихся старших классов в 

средней общеобразовательной системе.  

Теоретическая и практическая значимость исследования состоит из:  

 выявления методов и приемов, стимулирующих развитие технического 

творчества школьников; 

 определения состава умений, необходимых для творческой технической 

деятельности; 

 формулирования критерий к оценке уровня развития технического 

творчества учащихся; 

 разработки методики развития технического творчества учащихся на 

уроках физики на основе системы заданий технического творчества для 

старшеклассников;  

 построения системы заданий, которые являются дидактическими 

средствами развития технического творчества старшеклассников. 
 

 

 

 



20 

 

ШАРҲИ МУХТАСАРИ 

диссертатсияи Алламурадов Боймуҳаммад Носирович дар мавзӯи «Асосҳои 

методии ташаккули маҳорати эҷодӣ-техникии хонандагони синфҳои болоӣ 

дар таълими физикаи муассисаҳои таҳсилоти миѐнаи умумӣ» барои 

дарѐфти дараҷаи илмии номзади илмҳои педагогӣ аз рӯйи ихтисоси: 13.00.02 – 

Назария ва методикаи омӯзишу парвариш (методикаи таълими физика) 

Объекти таҳқиқот: омӯзиши  донишҳои техникӣ дар раванди таълими 

фанни физикаи синфҳои болоӣ дар муассисаҳои таҳсилоти миѐнаи умумӣ. 

Мавзӯи таҳқиқот: инкишофи эҷодкории техникии хонандагон дар 

ҷараѐни таълими физика дар муассисаҳои таҳсилоти миѐнаи умумӣ. 

Мақсади таҳқиқот: муайян кардани принсипҳои сохтани системаи 

вазифаҳо ва коркарди усули истифодаи он барои инкишофи эҷодкории 

техникии хонандагони синфҳои болоӣ  зимни таълими физика. 

Натиҷаи ҳосилшуда ва навгонии илмии таҳқиқот: аз таҳияи методикаи 

инкишофи эҷодкории техникии хонандагон дар асоси системаи супоришҳои 

эҷодии характери техникӣ дошта; муайян кардани принсипҳои сохтани 

системаи супоришҳои ба инкишофи эҷодкории хонандагон тамоюлдошта; 

сохтани системаи супоришҳои эҷодии техникӣ дар ҳангоми таълими фанни 

физика барои хонандагони синфҳои болоии таҳсилоти миѐнаи умумӣ. 

Аҳамияти назариявию амалии кор иборат аз: 

 усулҳое,  ки  хонандагонро ба инкишофи эҷодкории техникӣ ҳавасманд 

мегардонанд, муайян карда шуданд; 

 таркиби маҳоратҳои барои фаъолияти эҷодкории техникӣ лозиманд, 

муайян карда шуд; 

 меъѐри арзѐбии сатҳи инкишофи эҷодкории техникии хонандагон 

мураттаб гардид; 

 таҳияи методикаи инкишофи эҷодкории техникии хонандагон дар дарсҳои 

физика дар асоси системаи супоришҳои эҷодии техникӣ барои синфҳои 

болоӣ; 

 мураттаб гардидани системаи супоришҳое, ки воситаи дидактикии 

инкишофи эҷодкории техникии хонандагони синфҳои болоӣ мебошад. 

ANNOTATION 

оn dissertation of Allamurаdov Boimuhammad Nosirovich on theme «Methodic 

forming bases of creative-technical skils of the senior pupils in teaching physics 

of the secondary educational insitutions» in candidacy for a scientific degree 

candidate of pedagogical sciences on speciality: 13.00.02 – Theory and methods of 

training and education (methods of teaching physics). 

Research object: teaching of technical knowledge in the lessons of physics for 

senior pupils in secondary general educational institutions. 

Research subject: to develop creation work of the pupils in the process of 

teaching physics in the secondary general educational institutions. 

The aim of the research: definition principles of the system tasks construction 

and method development its using for the development of technical creativity of the 

senior pupils in teaching physics. 

Scientific novelty of the research: consist of method development of technical 

creativity development of the pupils on the base of the system of creative tasks of 

technical character; definition pf principles of the systems tasks construction oriented 

to the development of pupils’ technical creativity; forming system of creative 

technical tasks for pupils of senior grades in the secondary educational system. 

Theoretical and practical significance of the research consists of: 

 identifying of methods and techniques stimulating the development of technical 

creativity of the pupils; 

 definition of structure abilities, necessary for creative technical activity; 

 formulation criterias to evaluation of development level of pupils’ technical 

creativity; 

 method development of pupils’ creativity in the lesson of physics on the base of 

system tasks of technical creativity for senior pupils; 

 formation of tasks system, which are didactic development means of technical 

creativity of the senior pupils. 


